
Elssabeexa wodexin usuppuntho aginar, Xoossii 
kiitanichcha Gabreelena Galila biitta yez Naazirete 
katama kiiteeza. Ezii wuddiritiko Dawute sheeshapp 
maaqqeez Yooseefa giz athayis ushintteez Mayiramiko 
kiittintteeza. 



Kiitanchchay mahii, «Mayirame, 
yashittippe; ne Xooss tiina Saaba 
dengeeza. Yikkee ne woddexxoda 
dhiirath na7a yeloda, e sunthakka 
Yesuusa gi sunthoda. E gita 
maaqqoda, Ubbaypp Aadho 
Xooss na7a ginttinttii 
xeeginttoda. Xoossay E aday 
Dawute zufaana ees inggoda. 
E Yayqqooba sheeshal afa medhinas 
kawutoda; e kaatetithayis zawa 
baaya» yeegeeza.



Mayirama kiitanchchayiko, «Ta dhiirath 
erooya Yeyi wayizii hanodayis 
danda7ee?» yeegeeza. Kiitanchchay 
mahii, «Geeshsha Ayyana neell afa 
wodhdhoda, Ubbap Aadho Xooss 
wolqqay neell afa 
kuyatoda. Yey gisho, 
yelinttiza na7ay 
geeshsh, Xooss 
Na7akka 
ginttinttoda. 



Mayirama ye saaminttate dendii Yihuda biitta 
yez pettii gezze katama yhanigeeza. 
Zakkireesa kara gelii Elssabeexo sarotheeza.
Elssabeexa Mayiramii 
sarotha si7eezannii garkk 
I ulo yez na7ay ufayisar 
doonggeeza. 
Elssabeexa Geeshsha 
Ayyanar kumii, fa 
qaala dhoqqi udii, 
«Neenii maachchitay 
gancceppe 
anjjintteezano, ne 
wodexeez na7aykka 

anjjintteezaya.» 



Yesuus Kiristtoosa yelintto taarikay yhaypp kaalliza. 
E indat Mayrama Yooseefas 
oyccinttii yezar Yooseefar 
wolla aqekkazar geeshsha 
Ayyanapp woddexeeza. 
Yooseefa geesh as 
maaqqeez gisho izo 
asii ododay garkk 
koyekkazay gishos 
geemar ashshodayis 
qoppeeza. 



E ye qofayil yezin Xoossa kiitanchchay abukkar ees 
benttii, «Dawute na7a, Yooseefa, Mayrama 
woddexeezay geesha Ayyanapp maaqqeez 
gisho izo ekkodayis yashittippe» 
yeegeeza. Iza dhiirath na7a yeloda, 
E woyita u nagaraypp ashshizay gisho 
e suntha ne Yesuusa gi xeegoda.



Yooseefa genttapp barkkii Goday kiitanchchay 
kiitteezay garkk Mayramo fa kara kanggeeza. Zin fa 
bayra na7a yelod gatho izo bochchekaya; 
yelintteez na7akka Yesuusa gi xeegeeza.



Ye wode Oroome biitta yez as ubbitay taybinttod 
garkkennee sunthay xaafinttod garkk kaat Awugisxoosa 
azazeeza. Yey gishos, pettii 
pettii asii fa sunthi 
xaafisodayis fa 
yelintteez 

biitta yhanigeeza.



Yooseefakka Dawute karappennee kochchapp 
maaqqeez gishos Galila Naazirete katamapp denddii 
Dawute katama ginttiz 
Beeteleme yhanigeeza. E 
oyccii gaddeez 
wolqqa iita, 

Mayramir wolla xaafinttodayis Yhanigeeza. 



Unttikka ezayid yezin iis 
yelo wode helleeza. 



Fa bayra na7a yeleeza. Qanxxora xaaxii imathii aqiz 
aqo aqo dhabeez gishos mehe galla muziz goonna 
gancce woyitheeza.



Ye gadayid qamma wude heenggitar qaa7el aqiz mehe 
heenggizitay yeza. Goda kiitanchchay yi7ii unttis 
bentteeza. Goday bonchcho poo7ay 
                u lanqqayir poo7eeza; 
                                         unttikka 
                                         wolqqama 
                                         yashsha 
                                           yashitteeza.  



Kiitanchchay unttiko, «Yashittippatte! Yikkee as ubbayis 
maaqqeez gita ufayssa mishiraachcho ta ekkii ye7eeza. 
Yeykka, Dawute katama 
                 ashshizay yinttis yhayino 

                                         yelintteeza. 
                                           E Goda 
                                          Kiristtoosa.» 



«Yeyisikka mallay yhaya. Xiqqa na7ay qanxor xaaxintt 
goonna gancce woyi7eezana yi demmada» yeegeeza.



Qoppekkazin gaame salo kiitanchchitay 
kiitanchchayir wolla benttii, Xoossa 
galattittar, «Bonchcho Xoossis 
                                             dhoqqe 

                                               salo, saro 
                                               biittal afa Xooss 
                                         qadhdhiza asayis 
                             maaqqo» yeegeeza.



Kiitanchchitay unttapp shaakinttii salo 
kezeezaypp guye mehe heenggizitay, 
«Ane Goday nuus qoncciseezi bazannee 
haneez baza be7adayis Beeteleme wolla 
                      yhammada» yeegeeza.



Unttikka ellisii yhanigeeza. Mayiramo, 
Yooseefa, yeyppe xiqqa na7ay goonna 
gancce woyi7eeza denggeeza. Bi7ii 
maaqqii na7ay bagga unttis odintteezana 
                  ye aqayid yez asayis geeshshii 
                                   odeeza. 



Kaat Herodoosa 
wode Yesuusa 
Yihuda biitta 
Beeteleme katama 
yelintteezaypp 
guye xoolintto

 
filagizitay awa kess baggapp 
Yerusalaame yi7ii, «Yelintteez 
Ayihuditay kaatay aba yenee? Nu 
awa kess baggarkezeez xoolintto 
bi7ii ezisi goynnodayis ye7eeza» 
yeegii oycceeza.



Yeypp guye, Herodoosa awa 
kess baggapp ye7eez asita 
geemar xeegii, xoolintto u 
be7eez layitha unttapp 
lo7ithii oyicii ereeza. E 
unttan Beeteleme dakkittar, 
«Yhanigii yelintteez na7a 
miinthii kozhoytta; eza yi 
denggiko taakka yhanigii 
ezisi goynnodgarkk 
maaqqittar 
taasi 
odoytta» 
yeegeeza. 



Unttikka kaatay Herodoosa odeezana si7ii qiteeza. U 
awa kess baggar be7eez xoolinttay unttan kaalithittar 
              na7ay yeza aqayid eqqod hellodayis 
                      kanggii heltheeza. Kara gelii 
                      na7ay fa indat Mayramir 
                      yezana be7eeza. Ees xuggunii 
                                         goynneeza. 



Fa saaxina dooyii worqqera, ixaanerannee karbera eesi 
inggeeza. U Heroodosako guye maaqqaamay garkk 
                 Xoossay abukkar unttis odin, hara 
                      oger fa biitta maaqqeeza.



Awa kess baggapp ye7eez 
asay qiteezaypp guye, Goday 
kiitanchchay Yooseefas 
abukkar benttii, «Herodoosa 
na7ana wodhodayis 
koyizigishos denddoba; 
ellisii na7ayira na7ay 
indatira ekkii Gibxxe 
biitta yhanigoba. Ne 
maaqqad 

gallasa nees odod gatho 
ezayid gam7oba» yeegeeza.



Yey gishos, Yooseefa qammar 
denddii, na7ayira na7ay 
indatira ekkii Gibxxe 
yhanigeeza. Nabe doonar 
Xoossay, «Taanii, ta na7a, 
Gibxxe biittapp 
xeegeeza» ginttintteez 
qaalay polinttod garkk 
Herodoosa yhayqqod 
hellodayis E 

ezayid gam7eeza.



Yeypp guye, awa kess 
baggapp ye7eez asay eza 
dooshsheezana erii iita 
yiloteeza. 



E tiin unttapp si7eezay garkk 
Beetelemennee ye heera yez 
nam77ii laythi kumezitannee 
nam77ii laythapp sulle yez 
dhiirath na7ita ubba fa 
wotaaddarita dakkii 
wodhiseeza.



Herodoosa yhayqqeezaypp 
guye Goda kiittanchchay 
Yooseefas Gibxxe abbukkar 
benttii, «Na7a wodhodayis 
koyizitay yhayqqeez gishos
        denddii na7ayira na7ay
          indatira ekkii Isreele
             biitta maaqqoba» 
                yeegeeza.



Zin Arkkiloosa Yihudal fa aday Herodoosa aqo 
kawuteezana si7ii ye 
aqa yhammadayis 
yashitteeza. Xoossay 
abukkar eza 
beezin

Galila biitta 
yhanigeeza. Nabitay doonar, 
«Naazirete as ginttinttoda» gi 
odintteezay polinttod garkk Naazirete 
katama yhanigii ezayid gam7eeza.



Xoossay yha alame qadhdheez 
gishos fa Na7a petta aath inggod 

hellodayis cer doseezay eza 
ammaniza ubbitay medhina laattoday 

garkkepp attin dhabaamay garkke. 



Romans 3:23 Asii ubbay nagara ootheeza; Xoossii unttis 
inggeez bonchchaypp facceza. 

Romans 6:23 Nagaras damoozay yhayiqo. Zin 
Xoossay, nu Goda Kiristtoos Yesuusa baggar 

ingginttizay medhina de7o.

Hebrews 9:27 As ubbayis pettii toke yhayqqodayis yeypp 
guye pirddinttodayis beeziza. 

Ephesians 2:8,9 Yi paxeezay ammano baggar E aadho 
keehatithayira. Yeykka, Xooss imotapp attin yi oosor 

benttekkaya. Oonkka ceeqinttaamay garkk paxotith aadho 
keehatithay bentteezay as oosor baaya.  



Romans 10:9,10 «Yesuusa Goda» gi ne doonar 
markkatikonnee Xoossay eza yhayiqopp dentheezana ne 

wozinar ammaniko, ne attoda. Asii fa wozinar ammanii 
xilliza; fa doonar markkattii attiza. 

John 3:16,17 Xoossay yha alame qadhdheez gishos fa 
Na7a petta aath inggod hellodayis cer doseezay eza 
ammaniza ubbitay medhina laattoday garkkepp attin 

dhabaamay garkke. Xoossay fa Na7a yha alame kiitteezay 
alame pirddodayis baazin alama 

E baggar ashshodayisii.

1 John 5:11-13 Yikkee, markkatithay yhay; Xoossii nuus 
medhina de7o inggeeza; ye de7aykka e Na7ayir yez 

yeegizaya. Xooss Na7ay yez ooskka de7o yeza. Xooss 
Na7ay baa ooskka de7o baaya. Xooss Na7a ammaniza 

yinttis medhina de7o yezana yi eroday garkk yhay 
yinttis ta xaafeeza.  

